КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы бурдӧдчанінӧдз да бӧр мунӧм вылӧ, та лыдын санаторно-курортнӧй организацияясӧ (эмӧсь кӧ медицина петкӧдласъяс), рӧскод вештӧмӧн содтӧд социальнӧй гарантия сетан пӧрадок, мында да условиеяс йылысь» Коми Республикаса Веськӧдлан котырлӧн 2012 во урасьӧм тӧлысь 22 лунся 62 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны «Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы бурдӧдчанінӧдз да бӧр мунӧм вылӧ, та лыдын санаторно-курортнӧй организацияясӧ (эмӧсь кӧ медицина петкӧдласъяс), рӧскод вештӧмӧн содтӧд социальнӧй гарантия сетан пӧрадок, мында да условиеяс йылысь» Коми Республикаса Веськӧдлан котырлӧн 2012 во урасьӧм тӧлысь 22 лунся 62 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Коми Республикаса Веськӧдлан котырӧн
Юрнуӧдысьӧс Медводдза вежысь

Сыктывкар 
2017 вося сора тӧлысь 14 лун
381 №
Коми Республикаса Веськӧдлан котырлӧн
2017 во сора тӧлысь 14 лунся 381 №-а шуӧм дорӧ
СОДТӦД
«Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы бурдӧдчанінӧдз да бӧр мунӧм вылӧ, та лыдын санаторно-курортнӧй организацияясӧ (эмӧсь кӧ медицина петкӧдласъяс), рӧскод вештӧмӧн содтӧд социальнӧй гарантия сетан пӧрадок, мында да условиеяс йылысь» Коми Республикаса Веськӧдлан котырлӧн 2012 во урасьӧм тӧлысь 22 лунся 62 №-а шуӧмӧ пыртӧм
ВЕЖСЬӦМЪЯС
«Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы бурдӧдчанінӧдз да бӧр мунӧм вылӧ, та лыдын санаторно-курортнӧй организацияясӧ (эмӧсь кӧ медицина петкӧдласъяс), рӧскод вештӧмӧн содтӧд социальнӧй гарантия сетан пӧрадок, мында да условиеяс йылысь» Коми Республикаса Веськӧдлан котырлӧн 2012 во урасьӧм тӧлысь 22 лунся 62 №-а шуӧмын: 
Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы бурдӧдчанінӧдз да бӧр мунӧм вылӧ, та лыдын санаторно-курортнӧй организацияясӧ (эмӧсь кӧ медицина петкӧдласъяс), рӧскод вештӧмӧн содтӧд социальнӧй гарантия сетан пӧрадок, мында да условиеяс йылысь положениеын, мый вынсьӧдӧма шуӧмӧн (содтӧд), (водзӧ – Положение): 
1. 2 пунктын «(водзӧ — шыӧдчысьяс)» кывъяс вежны «(водзӧ — гражданин)» кывъясӧн. 
2. Содтыны татшӧм сюрӧса 21 пункт:
«21. Рӧскодсӧ бергӧдӧ Коми Республикаса канму учреждение — олысьясӧс социальнӧя доръян юкӧнын канму могмӧсъяс сетан шӧрин (водзӧ — Шӧрин) Коми Республикаса удж, уджӧн могмӧдан да социальнӧя доръян министерстволӧн тӧрасян да тӧждысян юалӧмъяс серти мутас серти торйӧдӧм тэчас юкӧдувлӧн тшӧктӧм подув вылын (водзӧ — тӧрасян да тӧждысян орган) гражданинлӧн оланін (овланін) серти (водзӧ — тшӧктӧм).  
Рӧскодсӧ бергӧдӧны календарнӧй во чӧжӧн ӧтчыдысь, сы лыдын кольӧм кадысь, но куим воысь оз дырджыкысь, кутшӧмъяс мунӧны рӧскод бергӧдӧмла гражданинӧн шыӧдчан лун водзын.».
3. 3 да 4 пунктъяс гижны тадзи: 
«3. Рӧскодсӧ бергӧдӧны бурдӧдчан местаӧдз да бӧр ветлӧмлысь донсӧ мынтӧмысь артмӧм збыль рӧскод серти сы мында, мыйта оз ло веськыда мунан маршрут кузя ветлан донысь ыджыдджык: 
1) сынӧд транспортӧн — экономическӧй класса салонъясын; 
2) ӧтув вӧдитчан автомашина транспортӧн (такси кындзи) – ӧтувъя типа автобусын, а сэк, кор тайӧ направление вылын ӧтувъя типа автобусыс абу, - небыд павтыртана пуклӧсъяса автобусын;
3)  кӧрт туй транспортӧн скорӧй поездлӧн купе вагонын;
4) ювывса транспортӧн - став ветлан линиялӧн ювывса судноса ІІІ категорияа каютаын. 
Рӧскод бергӧдӧмӧ тшӧтш пырӧ транспортын пассажирӧс асьсӧ быть страхуйтӧм вылӧ страхӧвӧй взнос, проезднӧй документъяс оформитӧм вылӧ могмӧсъяс, поездъясын вольпась кӧлуй сетан могмӧсъяс, а сідзжӧ сэк, кор эм ӧтув вӧдитчан автомашина транспортӧн (такси кындзи) кӧрттуй станция, аэропорт да автовокзал, ювывса вокзал (порт) дорӧдз да насянь ветлӧм вылӧ рӧскод эскӧдысь документъяс (билетъяс), содтӧд могмӧсъяс кындзи (гортӧдз билетъяс вайӧм, сдайтӧм билетысь сбор, ветлӧм дон йылысь транспортнӧй организацияяслӧн справкаяс дон, ыджыд комфорта виччысян залъясын виччысьӧмысь сборъяс да мукӧд содтӧд могмӧс).   
Бурдӧдчанінӧдз ветлан да бӧр воан веськыда мунан маршрут улын гӧгӧрвоӧны ветлан мог серти гражданинӧн бӧрйӧм транспорт сикасъясӧн мӧдӧдчанінсянь бӧръя индӧм пунктӧдз веськыда ӧти транспортӧн либӧ медэтшаысь транспорт вежӧмӧн маршрут кузя мунӧм. 
 4. Рӧскод бергӧдӧм вылӧ гражданин либӧ морт, коді петкӧдлӧ сійӧс Россия Федерацияса оланпастэчас серти, (водзӧ — шыӧдчысь) сетӧ тӧрасян да тӧждысян органӧ татшӧм документъяс:
1) заявление тайӧ Положение дорӧ содтӧдын индӧм форма серти (водзӧ — заявление); 
2) мортӧс эскӧдысь документ (сэк, кор гражданин нимсянь петкӧдчӧ морт, коді петкӧдлӧ сійӧс Россия Федерацияса оланпастэчас серти, содтӧд сетӧны петкӧдлысьӧс эскӧдысь документ да лӧсялана уджмогъяс эскӧдысь документ); 
3) медицина организациялӧн кывкӧртӧд сы йылысь, мый гражданинлӧн эм бурдӧдчӧм вылӧ показаниеяс, сы лыдын санаторно-курортнӧй организацияясын; 
4) документ, кутшӧм эскӧдӧ кадколастсӧ, кор гражданин вӧлі медицина организацияын, да (либӧ) путёвка (курсовка) корешок, кутшӧм эскӧдӧ, мый гражданин вӧлі санаторно-курортнӧй организацияын;
5) проезднӧй документъяс, кутшӧмъяс эскӧдӧны рӧскодсӧ, мый йитчӧма гражданинӧн бурдӧдчанінӧдз да бӧр ветлӧмысь мынтысьӧмсӧ. 
Сэк, кор гражданин вӧдитчӧ электроннӧй билетӧн, рӧскодсӧ бергӧдӧны: 
сынӧд транспортӧн ветлігӧн — сетӧм электроннӧй пассажирскӧй билетлӧн маршрут/квитанция (сынӧдвывса перевозкаяс оформитан автоматизируйтӧм юӧртан системаысь выписка) да посадочнӧй талон подув вылын;
кӧрт туй транспортӧн ветлігӧн — кӧрт туй транспортӧн мунан сетӧм электроннӧй проезднӧй документ (билет) да контрольнӧй купон подув вылын (кӧрт туй транспорт вылын пассажиръясӧс новлӧдлӧмӧн веськӧдлан автоматизируйтӧм системаысь выписка).
Сэк, кор гражданин мунӧ Россия Федерация сайӧ, бурдӧдчанінӧдз да бӧр ветлан дон мынтӧм вылӧ рӧскодсӧ бергӧдӧны бурдӧдчанінӧдз мунігӧн Россия Федерацияса суйӧрӧдз да бӧр локтігӧн Россия Федерацияса суйӧрсянь ветлан донсӧ мынтӧм вылӧ корӧмъяс тӧд вылын кутӧмӧн, кутшӧмъясӧс урчитӧма тайӧ Положениеӧн, сэк, кор сетӧма:  
либӧ проезднӧй билетъяс да лӧсялана транспортнӧй организациялӧн Россия Федерацияса суйӧрӧдз ветлан коэффициент йылысь справка да организациялӧн, коді уджалӧ туристъяслы могмӧсъяс сетан рынокын, бурдӧдчанінӧдз да бӧр маршрут кузя ветлан да багаж нуан дон йылысь справка;  
либӧ проезднӧй билетъяс да лӧсялана транспортнӧй организациялӧн Россия Федерацияса суйӧр вуджанінӧдз медматысса кӧрттуй станцияӧдз, аэропортӧдз, саридзвывса (ювывса) портӧдз, автостанцияӧдз мунан дон йылысь справка;  
либӧ проезднӧй билетъяс да лӧсялана транспортнӧй организациялӧн Россия Федерацияса суйӧрӧдз ветлӧмлысь коэффициент да дон йылысь справка.».
4. Содтыны татшӧм сюрӧса 41 пункт:
«41. Шыӧдчысь вермӧ сетны тӧрасян да тӧждысян органӧ гражданинӧс оланін серти пасйӧм йылысь документ (тӧдмӧгъяс) (сэк, кор гражданинӧс эскӧдысь документын оланін серти пасйӧм йылысь пасыс абу) либӧ овланін серти гражданинӧс пасйӧм йылысь документ (тӧдмӧгъяс). 
Сэк, кор шыӧдчысь ас кӧсйӧм серти эз сет документсӧ (тӧдмӧгъяссӧ), кутшӧмӧс индӧма тайӧ пунктын, тӧрасян да тӧждысян орган тайӧ Положениелӧн 4 пунктын индӧм документъяс сетан лунсянь 3 уджалан лун чӧжӧн корӧ сійӧс (найӧс) органъясысь да организацияясысь, кодъяс веськӧдлӧны тайӧ документӧн (тӧдмӧгъясӧн), ведомствокостса юӧрӧн йитчӧм серти.».
5. 5 да 6 пунктъяс гижны тадзи:
«5. Сэк, кор рӧскод бергӧдӧм вылӧ сетӧм документъясыс эскӧдӧны бурдӧдчанінӧдз да бӧр ветлӧм вылӧ артмӧм рӧскодсӧ ветлӧмлӧн ыджыдджык категория серти сы дорысь, мый индӧма тайӧ Положениелӧн 3 пунктын, шыӧдчысь рӧскод бергӧдӧм вылӧ содтӧд сетӧ ветлӧм дон йылысь справка тайӧ Положениелӧн 3 пунктӧн урчитӧм ветлан категория серти, кутшӧмӧс сетӧ лӧсялана новлӧдлысь транспортнӧй организация, билетъяс ньӧбан лун вылӧ. Индӧм справкасӧ босьтӧм вылӧ рӧскодсӧ оз бергӧдны. 
6. Рӧскод бергӧдӧм вылӧ сетӧны документ подлинникъяс, кутшӧмъясӧс индӧма тайӧ Положениелӧн 4 да 41 пунктъясын.
Сэк, кор тайӧ Положениелӧн 4 да 41 пунктъясын индӧм документъяссӧ сетӧ ачыс шыӧдчысь, индӧм документъяссӧ пасйӧ тӧрасян да тӧждысян орган найӧс сетан лунӧ. Тайӧ Положениелӧн 4 пунктса 2 да 3 пунктувъясын индӧм документ подлинникъяс, кутшӧмъяслысь тӧрасян да тӧждысян органса специалист босьтӧ копияяс, бергӧдӧны шыӧдчысьлы документъяс примитан лунӧ веськыда примитігас. Шыӧдчысьлы документъяс примитан лунӧ веськыда примитігас сетӧны гижсьӧг-уведомление (заявлениелысь орӧдан юкӧн) документъяс лыддьӧг да найӧс примитан кадпас индӧмӧн (водзӧ — гижсьӧг). 
Тайӧ Положениелӧн 4 да 41 пунктъясын индӧм документъяссӧ пошта пыр ыстігӧн тайӧ Положениелӧн 4 пунктса 2 да 3 пунктувъясын индӧм документ подлинникъяссӧ оз ыстыны, тайӧ Положениелӧн 4 пунктса 2 да 3 пунктувъясын индӧм документ копияяслысь стӧчлунсӧ эскӧдӧны да шыӧдчӧмын гражданинлӧн кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын.  
Тайӧ Положениелӧн 4 да 41 пунктъясын индӧм документъяс тӧрасян да тӧждысян органӧ сетан лунӧн лыддьысьӧ тӧрасян да тӧждысян органын найӧс пасъян лун. Индӧм документъяссӧ тӧрасян да тӧждысян орган пасйӧ тӧрасян да тӧждысян органӧ налӧн воан лунӧ. Сэк, кор документъяссӧ ыстӧны пошта пыр, тӧрасян да тӧждысян орган ыстӧ гижсьӧгсӧ гражданинлы пошта пыр тӧрасян да тӧждысян органын найӧс пасъян лунсянь 3 уджалан лун чӧжӧн.».
6. 61 пункт киритны. 
7. 7 пункт гижны тадзи: 
«7. Рӧскод бергӧдӧм (рӧскод бергӧдӧмын ӧткажитӧм) йылысь помшуӧм примитӧ тӧрасян да тӧждысян орган тайӧ Положениелӧн 4 да 41 пунктъясын индӧм документъяс сетан лунсянь 10 уджалан лун чӧжӧн (тайӧ Положениелӧн 9 пунктӧн урчитӧм аслыспӧлӧслунъяс тӧд вылын кутӧмӧн).».
8. 8 пунктса 2 пунктув гижны тадзи: 
«2) тай
ӧ Положениелӧн 4 да 5 пунктъясын индӧм документъяссӧ абу сетӧма либӧ сетӧма эз тырвыйӧ;».
9. 9 да 10 пунктъяс гижны тадзи: 
«9. Сэк, кор сетӧм документъясын эмӧсь паныд сувтана тӧдмӧгъяс да (либӧ) документъяслӧн сюрӧсыс да (либӧ) найӧс оформитӧмыс оз лӧсяв оланпастэчаслӧн корӧмъяслы, а сідзжӧ, медым урчитны шыӧдчысьӧн сетӧм тӧдмӧгъяслысь збыльлунсӧ, тӧрасян да тӧждысян орган прӧверитӧ индӧм тӧдмӧгъяслысь збыльлунлы лӧсялӧмсӧ тайӧ Положениелӧн 4 да 41 пунктъясын индӧм документъяс сетан лунсянь 5 уджалан лун чӧжӧн колана юӧрӧн веськӧдлысь органъясӧ да организацияясӧ запросъяс ыстӧмӧн. Та дырйи рӧскод бергӧдӧм йылысь (рӧскод бергӧдӧмын ӧткажитӧм йылысь) помшуӧм примитан кадколастсӧ, кутшӧмӧс индӧма тайӧ Положениелӧн 7 пунктын, тӧрасян да тӧждысян органса юрнуӧдысь либӧ сыӧн уполномочитӧм морт нюжӧдӧ кадколаст вылӧ, кутшӧм колӧ колана юӧр босьтӧм вылӧ, но 30 календарнӧй лунысь оз дырджык вылӧ, мый йылысь юӧртӧ шыӧдчысьлы гижӧда уведомление ыстӧмӧн лӧсялана запрос (запросъяс) ыстан лунсянь 3 уджалан лун чӧжӧн. 
Юӧр подув вылын, кутшӧм эскӧдӧ сетӧм тӧдмӧгъяслысь абу збыльлунсӧ, тӧрасян да тӧждысян орган индӧм юӧрсӧ босьтан лунсянь 5 уджалан лун чӧжӧн примитӧ рӧскод бергӧдӧмын ӧткажитӧм йылысь помшуӧм.
Юӧр подув вылын, кутшӧм эскӧдӧ сетӧм тӧдмӧгъяслысь збыльлунсӧ, тӧрасян да тӧждысян орган индӧм юӧрсӧ босьтан лунсянь 5 уджалан лун чӧжӧн примитӧ рӧскод бергӧдӧм йылысь помшуӧм да йӧзӧдӧ тшӧктӧм. 
 10. Тӧрасян да тӧждысян орган гижӧмӧн юӧртӧ гражданинлы примитӧм помшуӧм йылысь лӧсялана помшуӧмсӧ примитан лунсянь 5 уджалан лун чӧжӧн (рӧскод бергӧдӧмын ӧткажитӧм йылысь помшуӧм примитігӧн гижӧны подувъяссӧ, мыйяс серти вӧлі примитӧма татшӧм помшуӧмыс).
Шыӧдчысь вермӧ мӧдысь шыӧдчыны тӧрасян да тӧждысян органъясӧ рӧскод бергӧдӧмла рӧскод бергӧдӧмын ӧткажитан подувъяссӧ бырӧдӧм бӧрын, кутшӧмъясӧс урчитӧма тайӧ Положениелӧн 8 пунктӧн.».
10. Содтыны татшӧм сюрӧса 101 пункт:
«101. Тӧрасян да тӧждысян орган рӧскод бергӧдӧм йылысь помшуӧм примитан лунсянь 2 уджалан лун чӧжӧн дасьтӧ да сетӧ тшӧктӧмсӧ да тӧрасян да тӧждысян органса специалистӧн эскӧдӧм документ копияяссӧ, кутшӧмъяс колӧны гражданинлы мынтысьӧмсӧ котыртӧм вылӧ, Шӧринӧ.».
11. 11 пункт гижны тадзи: 
«11. Шӧрин тшӧктӧм да лӧсялана документ копияяс подув вылын индӧ да вуджӧдӧ (мынтӧ) сьӧмсӧ гражданинлы рӧскод бергӧдӧм йылысь помшуӧм примитан лунсянь 15 уджалан лун чӧжӧн.».
12. Содтыны татшӧм сюрӧса 111 пункт:
«111. Рӧскод бергӧдан мындасӧ, кутшӧмӧс мынтӧма гражданинлы унджык сылӧн мыж вӧсна (тӧдӧмӧн абу збыль тӧдмӧгъяса документъяс сетӧм, тӧдмӧгъяс дзебӧм, кутшӧмъяс тӧдчӧны рӧскод бергӧдӧм босьтан инӧд да сылӧн мында вылӧ), гражданин бергӧдӧ ас вӧляа пӧрадокын Шӧринсянь лӧсялана уведомление босьтан лунсянь 3 тӧлысь чӧжӧн.  
Сэк, кор гражданин ӧткажитчӧ ас вӧляӧн бергӧдны унджык босьтӧм сьӧмсӧ, Шӧрин найӧс перйӧ федеральнӧй оланпастэчас серти.».
13. Положение дорӧ содтӧдын «Коми Республикаса удж, уджӧн могмӧдан да социальнӧя доръян министерстволӧн мутас орган (Коми Республикаса удж, уджӧн могмӧдан да социальнӧя доръян министерство) (ковтӧмсӧ киритны)» кывъяс лӧсялана вежлӧгын вежны «Коми Республикаса удж, уджӧн могмӧдан да социальнӧя доръян министерстволӧн мутас серти торйӧдӧм тэчас юкӧдув» кывъясӧн лӧсялана вежлӧгын. 

